
				এই পাতাটির মুদ্রণ সংশোধন করা প্রয়োজন। 
দশরথের প্রতি কেকয়ী V939
প্রবাহে? বীতংসে কেবা বাধে কেশরীরে? চলিল ত্যজিয়া আজি তব পাপ-পুরী ভিখারিণী-বেশে দাসী! দেশ-দেশাস্তরে ফিরিব; যেখানে যাব, কহিব সেখানে, ‘পরম অধর্ম্মাচারী রঘু-কুল-পতি!” গম্ভীরে অম্বরে যথা নাদে কাদম্বিনী, এ মোর দুঃখের কথা, কবি সর্ব্বজনে! পথিকে, গৃহস্থে, রাজে, কাঙালে, তাপসে,- যেখানে যাহারে পাব, কবি তার কাছে‘পরম অধর্ম্মাচারী রঘু-কুল-পতি!” পুষি সারী-শুক, দোহে শিখাব যতনে এ মোর দুঃখের কথা, দিবস-রজনী। শিখিলে এ কথা, তবে দিব দোহে ছাড়ি অরণ্যে, গাইবে তারা বসি বৃক্ষ-শাখে,- “পরম অধর্ম্মাচারী রঘু-কুল-পতি।” শিখি পক্ষিমুখে গীত গাবে প্রতিধ্বনি‘পরম অধর্ম্মাচারী রঘু-কুল-পতি!” লিখিব গাছের ছালে, নিবিড় কাননে, ‘পরম অধর্ম্মাচারী রঘু-কুল-পতি।” খোদিব। এ কথা আমি তুঙ্গ-শৃঙ্গ-দেহে। রচি গাথা শিখাইব পল্লী-বাল-দলে। করতালি দিয়া তারা গাইবে নাচিয়া“পরম অধর্ম্মাচারী রঘু-কুল-পতি।”

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১৯টার সময়, ৩০ জুন ২০২১ তারিখে।

